
 
ჩხოროწყუს მუნიციპალიტეტის საკრებულოს

დადგენილება №12
2024 წლის 24 ივნისი

ქ. ჩხოროწყუ

„ჩხოროწყუს მუნიციპალიტეტის მერიის ინფრასტრუქტურის, არქიტექტურისა და ზედამხედველობის
სამსახურის დებულების დამტკიცების შესახებ“ ჩხოროწყუს მუნიციპალიტეტის საკრებულოს 2020

წლის 24 ივლისის №24 დადგენილებაში ცვლილების შეტანის თაობაზე
„ნორმატიული აქტების შესახებ" საქართველოს კანონის მე-20 მუხლის მე-4 პუნქტის შესაბამისად, 
ჩხოროწყუს მუნიციპალიტეტის საკრებულომ დაადგინა:
მუხლი 1
„ჩხოროწყუს მუნიციპალიტეტის მერიის  ინფრასტრუქტურის, არქიტექტურისა და ზედამხედველობის 
სამსახურის დებულების დამტკიცების შესახებ“ ჩხოროწყუს მუნიციპალიტეტის საკრებულოს 2020
 წლის 24 ივლისის №24  დადგენილებაში (www.matsne.gov.ge, 27/07/2020 წ., სარეგისტრაციო კოდი:
010260020.35.107.016374) შეტანილ იქნეს  შემდეგი ცვლილება:
ა) დადგენილებით დამტკიცებული დებულების მე-2  მუხლის  მე-6 პუნქტი ჩამოყალიბდეს შემდეგი
რედაქციით:

„6. მოსახლეობის მუნიციპალური ტრანსპორტით მომსახურების ორგანიზების თაობაზე
 წინადადებების მომზადებას;“;

ბ)  დადგენილებით დამტკიცებული დებულების მე-3  მუხლის  მე-8 პუნქტი ჩამოყალიბდეს შემდეგი
რედაქციით:

„8. ტრანსპორტის რეგულირებისა და საზოგადოებრივი მომსახურების განყოფილება უზრუნველყოფს:

ა) მუნიციპალიტეტის ადმინისტრაციულ საზღვრებში რეგულარული სამგზავრო გადაყვანის
დაგეგმარების, მარშრუტებისა და გრაფიკების დადგენის თაობაზე წინადადებების მომზადებას,
რეგულარული სამგზავრო გადაყვანის შესახებ ნებართვების თაობაზე შესაბამისი სამართლებრივი
აქტების პროექტების შემუშავებას;

ბ) წინადადებების, დასკვნებისა და რეკომენდაციების მომზადებას მუნიციპალური ტრანსპორტის
მომსახურების ორგანიზების საკითხებზე; შესაბამისი მუნიციპალური პროგრამების შემუშავებასა და
მათი განხორციელების მონიტორინგს;

გ) კომპეტენციის ფარგლებში საგზაო მოძრაობის უსაფრთხოების უზრუნველყოფის მიზნით
გადაწყვეტილებების მომზადებას; საგზაო მოძრაობის უსაფრთხოების უზრუნველყოფის
ადგილობრივი პროგრამების შემუშავებას;

დ) ავტოსატრანსპორტო საშუალებების პარკირების ადგილებით უზრუნველყოფასა და
დგომის/გაჩერების წესების შესახებ წინადადებების მომზადებას;

ე) წყალმომარაგების (მათ შორის, ტექნიკური წყლით მომარაგების) და წყალარინების
უზრუნველყოფის მიზნით შესაბამის სამუშაოთა დაგეგმვასა და მათი შესრულების კოორდინაციას;

ვ) წინადადებების შემუშავებას გარე ვაჭრობის, გარე რეკლამის, საგზაო მოძრაობის ორგანიზების,
ავტოტრანსპორტის პარკირებისა და დგომა/გაჩერების რეგულირების საკითხებზე;

ზ) სასაფლაოების მოვლა-პატრონობის მიზნით შესაბამისი საზოგადოებრივი მომსახურების
ორგანიზებას;

თ) მოქმედი კანონმდებლობითა და მუნიციპალიტეტის სამართლებრივი აქტებით განსაზღვრული სხვა
ფუნქციების განხორციელებას.“.

http://www.matsne.gov.ge 01026002035107016453



მუხლი 2
დადგენილება ამოქმედდეს გამოქვეყნებისთანავე.

ჩხოროწყუს მუნიციპალიტეტის
საკრებულოს თავმჯდომარე შოთა წურწუმია

